
ᑐᑭᓯᐊᓇᑎᐊᖅᖢᓂ ᓇᐃᓕᒋᐊᖅᓯᒪᔪᖅ/ᐱᓕᕆᐊᖑᔪᒪᔪᑦ ᓱᓇᐅᓂᖏᑦ  

 

ᐊᔾᔨᒋᓂᐊᖅᑕᖓ ᐊᒃᑎᒃ ᑭᖕᑕᒻ (AK) 2015 ᐱᓕᕆᕕᒋᓚᐅᖅᑕᖓᑎᑐᑦ ᓇᐃᕕ ᐳᐊᑦ ᑲᖏᖅᖢᖓᓂ 
(ᐸᕐᓇᐃᔨᒃᑯᑦ ᐱᓕᕆᐊᖓ #148266), ᐊᒃᑎᒃ ᑭᖕᑕᒻ (Arctic Kingdom)  ᓱᓕᑲᓂᖅ ᑐᒃᓯᕋᖅᐳᑦ 
ᐱᓕᕆᕕᖃᕈᒪᑉᓗᑎᒃ ᕿᑭᖅᑕᓗᑉ ᑲᓇᖕᓇᖓᓂ ᓄᓇᕗᒻᒥ, ᐃᓄᐃᑦ ᓄᓇᖁᑎᖓᓐᓂ, ᑕᑯᔭᖅᑐᐃᓯᒪᔪᓂᒃ 
ᑲᒪᓂᐊᖅᑎᓪᓗᒋᑦ.  ᐃᓄᐃᑦ ᓄᓇᖁᑎᖓᓐᓂ ᐱᓕᕆᕕᐅᓂᐊᖅᑐᒥᒃ ᐊᕿᒃᓯᔪᒪᕗᒍᑦ ᓇᓗᓇᐃᖅᑕᐅᓯᒪᔪᒥ PI-
40/48D, ᑲᓇᖕᓇᖓᓂᓯᐅᖅᑐᖅ ᑕᕆᐅᑉ ᓯᒡᔭᖓᓂ ᐳᐊᑕᓐ ᓄᓇᖁᑎᖓ (Borden Peninsula), ᓂᒋᐊᓐᓂ 
ᑕᑉᓗᕈᑎᐅᑉ ᑕᕆᐅᖓᑕ.  ᐱᓕᕆᕕᒋᔪᒪᔭᖅᐳᑦ ᓄᓇᖑᐊᕐᒥ ᓇᓗᓇᐃᖅᓯᒪᔪᖅ  73°41’02”N, 81° 22’55”W.  
ᐊᓯᐊᓂᒃ ᐱᓕᕆᕕᐅᓇᔭᖅᑐᒥᒃ ᓇᓗᓇᐃᖅᓯᓯᒪᑉᓗᑕ ᐳᓚᕝ ᕼᐃᑦᖓᓂ (Bluffs Head) ᐅᕙᓂ 73° 37’31”N, 
81° 26’18”W. 

 

ᑕᑉᑯᐊᒃ ᐃᓂᒋᔭᐅᔪᒪᔪᒃ ᑕᒪᕐᒥᒃ ᐱᐅᓚᖑᑉᓗᑎᒃ ᑎᑭᑕᐅᔪᖕᓇᕐᓂᐊᕐᓂᖏᓐᓄᑦ ᑕᑉᓗᕈᑎᐅᑉ ᑕᕆᐅᖓᑕ 
ᓯᓇᖓᓐᓂ ᓯᑯᖃᑦᑐᑉ ᐊᑉᖁᑎᖓᓂ; ᑭᓯᐊᓐᓂ, ᑕᒻᓇ ᐱᓕᕆᕕᐅᔪᒪᔪᖅ ᓇᒻᒪᑎᐊᖅᑐᒥᒃ ᓄᓇᖓ ᑐᐱᕐᓄᑦ 
ᐃᓂᒃᓴᐅᑉᓗᓂ ᐊᒻᒪ ᖃᖓᑕᓱᒻᒧᑦ ᒥᑦᑕᕐᕕᐅᔪᖕᓇᖅᖢᓂ. ᐊᒻᒪ ᓱᓕ ᑕᒻᓇ ᐱᓕᕆᕕᐅᔪᒪᔪᑉ ᐃᓂᒋᓂᐊᖅᑕᖓ 
ᐅᖓᓯᖕᓂᖅᓴᐅᕗᖅ ᐃᑭᓕᑉ ᓴᐅᓐ (Eclipse Sound) ᓯᓇᖓᓂᑦ ᐊᖑᓇᓱᒃᑎᓄᑦ ᓇᑦᑎᖅᓯᐅᖅᑐᓄᓪᓗ 
ᐅᖓᓯᒃᖢᓐᓂ. ᐊᒃᑎᒃ ᑭᖕᑕᒻ (Arctic Kingdom)  ᑐᒃᓯᕋᖅᐳᖅ ᐊᕋᒍᖕᓂᒃ ᒪᕈᖕᓂᒃ ᐃᓂᖃᕈᒪᑉᓗᓐᓂ ᐊᕋᒍᑕᒪᑦ 
ᑕᒡᕙᓂ ᑕᑯᔭᖅᑐᐃᓯᒪᔪᓂᒃ ᐅᑭᐅᖅᑕᖅᑐᒥᒃ ᐱᓕᕆᐊᖃᖅᑕᕐᓂᐊᖅᖢᑎᒃ ᐃᓄᐃᑦ ᓄᓇᖓᓐᓂᒃ 
ᑕᑯᔭᖅᑐᐃᓂᕐᒥᒃ ᓄᓇᒥᒡᓗ ᐊᔾᔨᓕᐅᕆᓂᕐᒥᒃ ᐊᑐᕐᓂᐊᖅᑐᓂᒃ.  



ᐊᑐᓚᐅᐱᓪᓚᖕᓂᐊᖅᑐᖅ ᓯᓂᒃᑕᕐᕕᐅᓂᐊᖢᓐᓂ ᑕᑯᔭᖅᑐᐃᑎᑕᐅᔪᓄᑦ ᐃᓗᓕᖃᕐᓗᓐᓂ ᑐᐱᕐᓂᒃ ᐳᐊᑕᓐ 
ᓄᓇᖁᑎᖓᓐᓂ  (Borden Peninsula)  ᐅᖓᓯᖕᓂᖃᖅᑐᖅ ᖃᓂᒋᔭᖓᓂ 150 ᑭᓚᒥᑐᔅ ᒥᑎᒪᑕᓕᖕᒥᑦ, ᐊᒻᒪ  
130 ᑭᓚᒥᑐᔅ ᐃᒃᐱᐊᕐᔪᖕᒥᑦ. (ᓄᓇᖑᐊᕐᒥ ᑕᑯᒃᓴᐅᔪᖅ ᐊᑕᓐᓂ) ᐊᔪᕐᓇᖏᑎᑕᐅᖁᑉᓗᒍ ᐊᒡᔭᖅᑕᐅᓂᖏᑦ 
ᑕᑯᔭᖅᑐᐃᔪᑦ ᓯᓂᒃᑕᕐᕕᖕᒧᑦ, ᖃᖓᑕᓱᒻᒥᒃ ᐊᑐᕐᓂᓂᐊᖅᐳᒍᑦ ᐊᒡᔭᖅᑐᒐᐅᓂᖏᓐᓄᑦ ᑕᑯᔭᖅᑐᐃᔪᑦ 
ᐃᖃᓇᐃᔭᖅᑎᐅᓂᐊᖅᑐᓪᓗ ᒥᑎᒪᑕᓕᖕᒥᑦ ᓯᓂᒃᑕᕐᕕᒃᓴᒻᒧᑦ. ᐊᒻᒪ ᓱᓕ, ᓯᑭᑐᓂᒃ, ᐊᑕᐅᓯᕐᒥᒃ ᕼᐊᓐᑕᒻᒥᒃ 
ᐊᑐᕐᓂᐊᖢᑕ ᐊᒡᔭᖅᑐᕈᑕᐅᓂᐊᑐᓂᒃ ᐃᓄᖕᓂᒃ ᐱᖁᑎᓂᒡᓗ ᑕᑯᔭᖅᑐᐃᕕᖕᒧᑦ ᐊᒻᒪ ᓂᕐᔪᑎᓂᒃ 
ᑕᑯᕋᓐᓇᖅᑎᑕᐅᓂᖏᓐᓄᑦ .  

 

ᐊᒃᑎᒃ ᑭᖕᑕᒻ (Arctic Kingdom) ᐃᑲᔪᕐᓂᐊᖅᐳᖅ ᑕᒪᐃᓐᓂᒃ ᐊᑐᕆᐊᖃᖅᑐᓂᒃ ᓯᓂᒃᑕᕐᕕᐅᑉ 
ᐊᕿᕐᓱᖅᑕᐅᓂᖓᓄᑦ ᐊᑐᐃᓐᓇᐅᑎᑦᓯᓗᑎᒡᓗ ᐱᓕᕆᕕᐅᓂᐊᖅᑐᒥᒃ, ᐊᕿᒃᓱᖅᑕᐅᓂᖓᓂᒃ ᐊᒻᒪ 
ᐊᑐᒐᐅᒐᓂᖕᓂᖓᑕ ᐱᖅᑕᐅᓂᖏᓐᓄᒃ; ᓂᕆᑎᑦᓯᑕᕐᓂᕐᒥᒃ ᐊᒡᔭᖅᑕᐅᓂᖏᓐᓂᒡᓗ ᑕᑯᔭᖅᑐᐃᔪᑦ; 
ᖃᐅᔨᒪᔨᐅᓂᐊᖅᑐᓂᒃ ᐃᖃᓇᐃᔭᖅᑎᑦᓯᓗᓂ, ᕿᑭᖅᑕᓗᖕᒥᒡᓗ ᖃᐅᔨᒪᑎᐊᖅᑐᓂᒃ ᐊᑐᐃᓐᓇᐅᑎᑦᓯᓗᓂ. 
ᐊᒃᑎᒃ ᑭᖕᑕᒻ ᐃᖃᓇᐃᔭᖅᑎᑦᓯᓂᐊᖅᐳᖅ ᖃᓂᒋᔭᖓᓂ 15 ᓄᓇᓕᖕᒥᒃ ᖃᐅᔨᒪᔨᐅᓂᐊᖅᑐᓂᒃ ᒥᑎᒪᑕᓕᖕᒥᑦ 
ᐃᒃᐱᐊᕐᔪᖕᒥᓪᓗ ᐃᓚᐅᓂᐊᖅᑐᓂᒃ ᑕᑯᔭᖅᑐᐃᑎᑦᓯᓂᕐᒥ.   

ᐱᓕᕆᐊᖑᓂᐊᖅᑐᑦ ᑕᐅᑐᒃᑎᑕᐅᓗᑎᒃ ᓂᕐᔪᑎᓂᒃ ᓄᓇᑉᑎᖕᓂᒡᓗ, ᐃᓚᖃᕐᓗᑎᒃ ᑕᑯᔭᖅᑐᐃᑎᑕᐅᓗᑎᒃ 
ᐃᓄᐃᑦ ᐱᖁᑎᕕᓂᖏᓐᓂᒃ ᓄᓇᖁᑎᕕᓂᖏᓂᒡᓗ. ᐊᓯᖏᓐᓂᒃ ᐱᓕᕆᖃᕈᖕᓇᖅᐳᑦ ᑕᑯᔭᖅᑐᐃᑎᑕᐅᓗᑎᒃ 
ᐊᔾᔨᓕᐅᕆᑎᑕᐅᓗᑎᒡᓗ, ᑕᕆᔭᐅᓯᐅᖅᑎᑕᐅᓗᑎᒃ, ᖃᔭᖅᑐᖅᑎᑕᐅᓗᑎᒃ, ᐊᖃᐅᒪᑎᑕᐅᓗᑎᒃ ᐊᒻᒪ 
ᖃᖓᑕᓱᒃᑯᑦ ᓄᓇᒻᒥᒃ ᑕᑯᕋᓐᓇᖅᑎᑕᐅᓗᑎᒃ. ᐊᒃᑎᒃ ᑭᖕᑕᒻ ᐱᓕᕆᐊᖓ ᒪᓕᒡᓗᒍ, ᑕᒪᑯᐊ 
ᐱᓕᕆᐊᖑᓂᐊᖅᑐᑦ ᐃᑲᔪᖅᑎᖃᕐᓂᐊᖅᐳᑦ ᖃᓂᒋᔭᔭᖏᓐᓂᒃ ᓄᓇᓕᖕᓂᒃ ᐃᖃᓇᐃᔭᖅᑎᑦᓯᓗᑎᒃ 
ᖃᐅᔨᒪᔨᐅᓂᐊᖅᑐᓂᒃ, ᓇᓄᕐᓂᒃ ᖃᐅᔨᓴᖅᑎᓂᒃ, ᐃᑲᔪᖅᑎᐅᑕᓂᐊᖅᑐᓂᒡᓗ ᐊᑐᕆᐊᖃᓕᖅᐸᑕ, 
ᓂᐅᕕᖅᑕᕐᓗᑎᒡᓗ ᓄᓇᓕᖕᒥᑦ ᓂᕿᓂᒃ, ᐅᖅᓱᓂᒃ, ᐊᑐᕆᐊᖃᖅᑐᓂᒃ ᐱᔨᑦᓯᖅᑎᓂᒡᓗ ᐊᑐᖅᑕᕐᓗᑎᒃ 
ᓄᓇᓕᖕᓂᑦ ᓂᐅᕕᕐᕕᖕᓂᒃ ᓇᖕᒥᓂᖃᖅᑐᓂᓪᓗ.  



ᐊᒃᑎᒃ ᑭᖕᑕᒻ ᑐᒃᓯᕋᖅᐳᖅ ᐊᔪᖏᔪᒻᒥᒃ ᓚᐃᓴᒻᒥᒃ ᐃᓂᖃᕈᒪᑉᓗᑎᒃ ᐊᑯᓐᓂᖓᓂ ᒪᐃ 1 – ᔪᓚᐃ 31 
ᐊᕋᒍᑕᒪᑦ. ᖃᖓᒥᐊᕐᓗ ᑕᒻᓇ ᐊᑐᕋᔭᕐᓗᓐᓂ ᒪᑐᐃᖓᕕᒋᔭᖓᑕ ᐃᓗᐊᓐᓂ ᑕᑯᔭᖅᑐᐃᓯᒪᔪᑦ 
ᐃᓂᖃᖅᑎᑕᐅᖁᑉᓗᒋᑦ ᐊᒻᒪ ᓯᓇᖓᑕ ᖃᓄᐃᓂᖓ ᐃᓱᒪᒋᓗᒍ. ᑕᑯᔭᖅᑐᐃᓂᕐᒥᒃ ᐱᓕᕆᐊᖑᓂᐊᖅᑐᑦ 
ᓯᓇᖓᓐᓂ ᓴᓇᑕᐃᓕᖕᓂᒃ ᒪᕈᖕᓂᒃ ᐊᕿᒃᓱᖅᑕᐅᑕᕋᔭᕐᖢᑎᒃ (ᓇᑉᐸᖅᑕᐅᕙᓕᐊᓂᖓᓂ), 8-ᓂᒃ 
ᓴᓇᑕᐃᓕᓂᒃ ᑕᑯᔭᖅᑐᐃᑎᑦᓯᓗᑎᒃ ᐊᒻᒪ ᐊᑕᐅᓯᕐᒥᒃ ᒪᕈᖕᓂᒡᓗᓐᓂᑦ ᓴᓇᑕᐃᓕᖕᓂᒃ ᓴᓗᒻᒪᖅᓴᐃᓗᑎᒃ 
ᐃᓂᒋᓚᐅᖅᑕᖓᓂᒃ  (ᐱᖅᑎᖅᑕᐅᕙᓕᐊᓂᖓᓂ). ᑕᒻᓇ ᓯᓂᒃᑕᕐᕕᐅᓂᐊᖅᑐᖅ ᑕᒪᐃᓐᓄᑦ 
ᑕᑯᔭᖅᑐᐃᑎᑕᐅᔪᓄᑦ ᐊᑐᖅᑕᐅᓇᔭᕐᓗᓂ. ᖃᖓᑕᓱᖅᑕᖃᕐᓂᐊᖢᓐᓂ ᐅᕙᓗᓐᓂᑦ ᕼᐊᓕᑲᑉᑕᒥᒃ 
ᐊᑐᐃᓐᓇᐃᔪᖃᕐᓂᐊᖅᐳᖅ ᐊᓯᖏᓐᓄᑦ ᑕᑯᔭᖅᑐᐃᑎᑦᓯᔨᓄᑦ ᐊᑐᒐᐅᔪᖕᓇᕐᓂᐊᖅᖢᓂᑦᑕᐅᖅ. ᑕᕙᖓᑦ 
ᓯᓂᒃᑕᕐᕕᖕᒥᑦᒪ ᐊᓯᖏᓐᓄᑦ ᑕᑯᔭᖅᑐᐃᑎᑦᓯᔪᒪᕗᒍᑦ ᐅᑯᓄᖓ  ᑎᕝᕙᓐ, ᑯᐊᓐᕙᓕᔅ, ᐸᓐᑦ ᐊᒻᒪ ᐊᑦᒥᕈᑎ 
ᑲᖏᖢᖏᓐᓂ; ᐊᒻᒪ ᐳᐊᕐᑕ ᓄᓇᖁᑎᖓᓂ (Borden Peninsula); ᑭᓯᐊᓂ, ᑕᑯᔪᒪᔭᖏᓐᓂᒃ 
ᓚᐃᓴᖃᖅᑎᑕᐅᓂᖏᓐᓂᒡᓗ ᑐᖓᕕᖃᕋᔭᖅᑐᑦ. ᖃᐅᔨᒪᓂᐊᖅᐳᓯ ᖃᖓᑕᓱᖅᑕᖃᓚᖏᒪᑦ ᖃᓂᒋᔭᖓᓂ 
ᒥᑎᒪᑕᓕᐅᑉ ᐃᒃᐱᐊᕐᔪᑉᓗ ᓯᓇᖓᓐᓂ ᐊᖓᓇᓱᒃᑐᓪᓗ ᖃᓂᒋᔭᖓᓐᓂ, ᐅᕙᓗᓐᓂᑦ  ᐸᐃᓚᑦ ᕿᑭᖅᑕᖓᓂ 
(Bylot Island) ᑎᖕᒥᐊᕈᓯᖃᕐᕕᖓᓐᓂ. 


